
Mozzjoni għal riżoluzzjoni tal-Parlament Ewropew dwar ir-rwol tal-bdiewa Ewropej 
bħala gwardjani tal-ambjent u tat-territorju

Il-Parlament Ewropew,

– wara li kkunsidra r-riżoluzzjoni tiegħu tal-14 ta’ Ġunju 2023 dwar l-iżgurar tas-sigurtà 
tal-ikel u r-reżiljenza fit-tul tal-agrikoltura tal-UE,

– wara li kkunsidra l-Artikolu 143 tar-Regoli ta’ Proċedura tiegħu,

A. billi l-bdiewa jaqdu rwol kruċjali fis-sikurezza tal-ikel Ewropea, fil-ġestjoni tar-riżorsi 
naturali u fil-ħarsien tal-pajsaġġ agrarju;

B. billi jeħtieġ li tiġi valorizzata l-figura tal-bidwi bħala gwardjan tas-sikurezza tal-ikel 
tagħna, tat-territorju u tal-ambjent;

C. billi għandha tiġi rikonoxxuta l-importanza li jinħolqu kundizzjonijiet favorevoli għall-
bdiewa, b’tali mod li jkunu jistgħu jaqdu r-rwol tagħhom biex jiżguraw is-sikurezza tal-
ikel mingħajr ma tiżdidilhom il-burokrazija;

D. billi jiġi enfasizzat il-bżonn ta’ djalogu kostruttiv bejn il-bdiewa u l-istituzzjonijiet 
Ewropej biex jiġu żviluppati politiki li jkunu bbilanċjati u sostenibbli;

1. Iħeġġeġ lill-Kummissjoni Ewropea tirrikonoxxi uffiċjalment il-figura tal-bidwi bħala 
gwardjan tas-sikurezza tal-ikel tagħna, tat-territorju u tal-ambjent fl-ambitu tal-politiki 
Ewropej;

2. Jisħaq fuq l-importanza li jinħoloq “Jum Ewropew tal-Agrikoltura” biex jiżdied l-
għarfien dwar il-valur soċjali, ekonomiku u ambjentali tax-xogħol tal-bdiewa;

3. Jinkoraġġixxi lill-Kummissjoni Ewropea u lill-Istati Membri jippromwovu programmi 
edukattivi biex jissensibilizzaw dwar l-importanza tar-rwol tal-bdiewa bħala gwardjani 
tas-sikurezza tal-ikel tagħna, tat-territorju u tal-ambjent.


